
 

 
 

 

Xob laim tau tua thiab ua rau coob tus 
tibneeg raug mob dua li lwm yam huab 
cua uas hawv thaum caij ntuj sov! 

Thaum 2004, 90 tus neeg nyob Minnesota 
tau xiam cov tsev loj thiab lawv cov khoom 
vim cov hluav taws los ntawm xob laim. 
Rau caum-ob cov hluav taws los ntawm xob 
laim tau ua rau cov tsev thiab chaw lag 
luam, tshwm kev puas li $27 lab.  

Txhua xyoo, xob laim ua rau muaj kwv yees 
li 17,400 qhov hluav taws hauv lub tebchaw 
Mis Kas. Cov raug mob thiab cov tuag ib 
zaug twg uas muaj hluav taws los ntawm 
xob laim yog yam tsawg, tiamsis qhov nyiaj 
poob ib zaug twg muaj hluav taws ze rau ob 
npaug ntawm tagnrho cov hluav taws nyob 
hauv lub tebchaw Mis Kas. Cov ruv tsev, 
cov sab phabntsa, cov qauv ntawm lub tsev 
thiab cov hlua hluav taws xob yog thaj tsam 
uas yuav raug hluav taws kub los ntawm  
xob laim.  

Ntshai  
Xob  

Laim Ob feem peb ntawm cov hluav 
taws los ntawm xob laim tshwm 
thaum lub Rau Hli Ntuj. 



  
XOB LAIM 
YOG DABTSI 
TIAG? 
Xob laim yog ib qho xeeb txawm uas tso los 
ntawm hav cua hluav taws xob nrog ib qho 
teeb ci pom meej. Qhov nws taug yog ib tauv 
huab rau ib tauv huab, tiamsis tej thaum 
ntawm tauv huab los rau lub ntiajteb.  

Xob laim los ntawm tauv huab uas tsim ntau 
yam sib tov nyob chaw siab (taub hau xob 
nroo). Cov huab los ntawm kob nag loj puab 
thaum twg muaj cua nce sauv ceev txaus 
thiab muaj dej hauv cov cua los tsim tauv 
huab kwm tob. Cov caij no tshwm ntau tshaj 
thaum lub caij ntuj sov, ob feem-peb ntawm 
cov hluav taws los ntawm xob laim tshwm 
thaum lub Rau Hli Ntuj, Xya Hli Ntuj, thiab 
lub Yim Hli Ntuj. Nees nkaum tsib feem pua 
ntawm cov no tshwm thaum lub Xya Hli 
Ntuj. 

Txhua kob nag loj tsim xob laim, thiab xob 
laim tua li ntawm 100 tus neeg Asmeskas 
txhua xyoo — ntau tshaj khaub zeeg cua—
thiab ua rau li ntawm 300 qhov kev raug 
mob. Ntau qhov kev raug mob yog tshwm 
rau thaj tsam sab nraum zoov xws li chaw 
uasi pw nraum zoov, tiam sis mas muaj ntau 
qhov kev raug mob uas tshwm hauv lub tsev. 

Dab neeg thiab qhov tseeb 

Dab Neeg: Yog tias nag tsis los, yuav tsis 
tas muaj kev ceevfaj txog xob laim. 

Qhov Tseeb: Xob laim ntau zaus laim deb 
ntawm qhov nag los. Nws tshwm tau deb 
npaum li kaum mais ntawm txhua qhov 
chaw muaj nag. 

Dab Neeg: Cov uas muaj yas ntawm 
nkawm khau lossis cov log muaj yas ntawm 
tsheb yuav tiv thaiv koj kom txhob raug 
mob los ntawm xob laim. 

 Qhov Tseeb: Yas tsis muaj kev tiv thaiv 
ntawm xob laim. Tiamsis, thooj hlau uas 
tawv-khwb saum tsheb tej zaum yuav muab 
tau ib txhia kev tiv thaiv yog koj txhob kov 
hlau. 

Dab Neeg: Tibneeg uas raug xob laim ev ib 
qho hluav taws xob chauv thiab yuav tsum 
txhob kov nws. 

Qhov Tseeb: Cov neeg raug tsim txom los 
ntawm xob laim tsis ev tus hluav taws xob 
chauv thiab yuav tsum mus pab tamsiv. 

Dab Neeg: Xob laim kub tshwm rau thaum 
caij ntuj sov tej hnub kub heev thiab tsis 
muaj kev hawv dabtsi. 

Qhov Tseeb: Qhov uas hais qhia tias “xob 
laim kub” twb yog xob laim los ntawm kob 
nag loj deb dhau uas tsis hnov xob nroo. 
Tiamsis, qhov kob nag loj tej zaum kuj txav 
los zuj zus ti rau qhov koj nyob. 

 

Ntaus rov qab nrog kev tiv thaiv 

Kev puas thiab cov hluav taws tsim los 
ntawm xob laim yeej tiv thaiv tau! Ib tug 
qauv tiv thaiv xob laim hauv koj lub tsev tiv 
thaiv tau 99 feem pua ntawm kev puas thiab 
cov hluav taws tsim los ntawm xob laim.  

Cov qauv tiv thaiv xob laim tsis nqus lossis 
thim xob laim kev tua; nws tsuas ua ib txoj 
kev taug yooj yim rau hluav taws xob tej zog 
los ntawm xom laim. Lub tswb ceeb toom 
pa hluav taws uas nyob saum nthab txuas 
rau koj cov tswb ceeb toom hauv tsev, lossis 
ib lub ntes kub saum koj lub tsev nthab, 
yuav muab sijhawm ceeb toom ntau dua rau 
koj thiab yuav pub caij nyoog zoo rau koj 
khiav tawm. 

Thaum xob nroo thiab xob laim kob nag loj 
los ze zuj zus, nhriav kev nkaum hauv ib lub 
tsev loj lossis ib lub tsheb uas muaj daim 
hlau thaiv. Sim kom txhob nyob tau ntawm 
tej thaj av siab, khoom muaj hlau, dej thiab 
tej qhov chaw dav. Thaum nyob sab hauv 
lawm, sim kom txhob nyob ze tej hlua uas 
txuas nrog sab nrauv, xws li cov hlua 
xovtooj, hlua xaim tshuab computer thiab 
cov khoom xaim xov tooj cua.  

Yog koj nyob rau lub tiaj uas qhib dav, 
khoov kom qis. Mus kom ze rau hauv av, 
tiamsis tsis txhob pw hauv av. Tsis txhob 
nrhiav kev nkaum hauv qab tej yam khoom 
xws li tsoba ntoo ib zaug li, tshwjxeeb nws 
yog yam uas 
siab tshaj 
nyob rau 
thaj tsam 
ntawd. 


